
Fina Casalderrey Fraga
(Xeve, Pontevedra, 1952)
pertence a esa xeración de
mestras que apostou na dé-
cada dos noventa con forza
pola renovación pedagóxica
e literaria. Comezou a súa
andaina no ano 1991 coa
novela xuvenil Mutacións
xenéticas (Vía Láctea) e ao

longo da súa traxectoria foi
recoñecida con galardóns
como o Premio Nacional
de Literatura Infantil e Xu-
venil, obtido en 1996 por
O misterio dos fillos de Lúa
(1995). A única escritora da
LIX en galego con este pre-
mio ten publicado en 2010
¿E ti que farías por min? e
Un saco de estrelas, dúas
obras narrativas dirixidas
ao lectorado autónomo.

En ¿E ti que farías por
min? (Edición Xerais de
Galicia, colección Merliño)
nárrase a historia de ami-
zade entre Malta e Mar-
qués, dous cans en apuros
que se alimentan dos res-
tos de comida atopados nas
rúas. Marqués,tan aristo-
crático como evoca o seu
nome, agarda que o seu
compañeiro localice algún
alimento. Durante ese tem-
po dedícalle poéticas pala-
bras sobre a infinidade de
favores que Ile faría no ca-
so de ter as facultades dun-
ha bolboreta, un xílgaro,
un castor, un papaventos,
a lúa, un xardineiro ou un
ganso.

Malta, mesmo consciente
das verdadeiras intencións
do seu preguizoso ami-
go, decide compartir con
el o anaco de polo logrado

con tanto esforzo. Manuel
Uhía, que xa colaborou con
Casalderrey en obras como
a premiada O misterio dos
fillos de Lúa , é o responsa-
ble das ilustracións que Ile
dan vida ao relato visual-
mente.

Un saco de estrelas (Edi-
cións Xerais de Galicia, co-
lección Merlín), dedicado

á nai da escritora, parte
dunha figura ben coñecida
polo lectorado infantil gra-
zas á literatura de transmi-
sión oral: o arco da vella. A
protagonista deste conto é
descrita por un narrador
omnisciente en terceira
persoa como unha muller
etérea, extravagante e allea
aos medos que a súa sim-

ple presenza provoca na
nenez. Tan só unha rapaza,
Alba, descobre a súa verda-
deira natureza por azar e
achégase a ela motivada en
principio pola curiosidade
e despois pola bondade des-
prendida polo seu sorriso. A
superación dos prexuízos e
o respecto ante a diferenza
son os valores que destacan
nesta narración entrañable
cun punto de vista positivo
e optimista. Nela defénde-
se que "o que máis importa
non é que as cousas sexan
verdade ou mentira, senón
que sexan fermosas" (p.
49). O conto está ilustrado
por Enjamio, nome profe-
sional do ilustrador Luis
Castro Enjamio.

Por último, cómpre sa-
lientar que tamén neste
ano se reeditou Un can no
piso (Editorial Galaxia, co-
lección árbore/galaxia), xa
publicado no ano 2003 na
colección ¿E que?, unha
proba máis da aceptación
que Fina Casalderrey ten
alcanzado no sistema lite-
rario galego.

